
					Kaca iki wis dikorèksi
	Lwiring gemi bisa angrumati, mjang mamardi dadining branarta, tan aler weh nora brah-brèh, sirik ing basa saru, sarwa sasab sabarang wadi, Iwiré nastiti tansah, matitisken étung, lumuh tuna barang karja, ngéman marang laku kang datan pakolih, melang jèn kalong-longan.
	Lwiring ngati-ati djroning ati, masang nétya murwéng manubawa, ngarah-arah sabarang rèb, patraping tanggap tanduk, laku linggih solah lan muni, mung ngèsti tyas wiwéka, wikan ing pakéwuh, lamun lagi pinitaja, pinasrahan angopèni ,barang wadi, tan kena asembrana.
	Pangkat kaping tri ingkang winarni, gumati mjang pangreti mirantya, kang gumati iku lwiré, tumemen kang tinemu, tumaneming manah denjamrih, ngopèni mulasara,tanpa taha tuhu, kang mangerti werdinira, bisa nudju angon angawruhi wantji, wahjaning masa kala.
	Mungguh.werdining kang amiranti, tansah dénnja tjetjadong ing karsa, mantji-mantiji sawantjiné, taberi amrih sardju, djaga karja rahina wengi, jèn iki tinuhonan, kinasih ing kakung, kasébut ambek utama." Kèn Sarwasri mastuti tumamèng ati, wulanging jajah réna.
	Marma kasub kotamaning èstrī, akèh ingkang ngebun-ebun endjang, sesowangan wong sesawèn, tan ana kang panudju, dénnja masih karem semadi, sang. resi anggung tikbra, wawangsoning wuwus, apa baja sutaningwang, tembé antuk djodo singa-barong langking, samana katemahan.
	Sri baṭara Djajabaja nguni, samuksané garwa déwi Sara, tansah tadjin ḍahar saré, tahen ketaman ing kung, mung manungku pudya semadi, anèng djro pamursitan, kongsi tigang tèngsu, antuk wangsit winasita, sarahsaning tjipta sasinita marengi, meh luwar kang subrata.
	Waskita jèn garwa pamèswari, wus anunggal dadi sakahanan, lan palijan kamulané,.duk samja atmeng dangu, mangkja karan Rara Sarwasri, joganing Resi Drawa, ingkang adedunung, graning Wukir Kawi wétan, sri naréndra nekung tyas arsa ngulati, wisata tanpa wadya.
	Praptèng srengganing kang wukir Kawi, amijarsa lamun sang dyah rara, durung ngèsti wikramané, kongsi kang rama kau, awewangson wuwus pribadi, angira tembé baja, antuk matjan wulung, samantara sri, naréndra, ngungun ing tyas malih singa-barong langking, asmu wilis sembada.
	Tumaméng djro padepokan nuli, anor raga solah bawanira, tinakénan muwus sarèi, Késawa namanipun, nedya momong Rara Sarwasri, sang resi kampitèng tyas, mangu amiduwung. dénnja muwus wewangsonan, katemahan matjan wulung anemahi, sang wiku katambetan.
	Nanging sutanira Ken Sarwasri, wus waspadèng pandulu tan samar, lanmun iku sadjatiné, kadadyan ratu agung, pandjanmaning Hjang Wisnumurti, djumeneng ing Mamenang, sang dyah sinung émut, kang ametja djroning rasa, Kèn Sarwasri djatu kramanirèng wuri, awarni singa kresna.

